ՀԻՄՆԱՎՈՐՈՒՄ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ԱՊՐԻԼԻ 28-Ի
N 531-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
Ընթացիկ իրավիճակը և իրավական ակտի ընդունման անհրաժեշտությունը           
Նախկինում  <<Ջրային տնտեսության ԾԻԳ>> պետական հիմնարկին վերապահված էր իրականացնելու միայն ոռոգման համակարգի ներդրումային  ծրագրերը և այդ ծրագրերի իրականացման համար ՀՀ վարչապետի 20.03.2012թ. N 233-Ն որոշմամբ հիմնարկին հատկացված էին 37 հաստիքային միավորներ : 2017թվականի սկզբին՝ Հայաստանի Հանրապետության կառավարության 23.02.2017թ. N 191-Ն որոշմամբ Հայաստանի Հանրապետության էներգետիկ ենթակառուցվածքների և բնական պաշարների նախարարության ջրային տնտեսության պետական կոմիտեի համակարգում իրականացվող օտարերկրյա պետությունների ու միջազգային վարկատու և դոնոր կազմակերպությունների կողմից Հայաստանի Հանրապետությանը տրամադրվող վարկային և դրամաշնորհային միջոցների հաշվին իրականացվող բոլոր ծրագրերի շարունակական  իրականացումը ևս վերապահվեց <<Ջրային տնտեսության ԾԻԳ>> պետական հիմնարկին և ՀՀ վարչապետի 01.02.2017թ. N 78-Ն որոշմամբ <<Ջրային տնտեսության ԾԻԳ>> պետական հիմնարկին հատկացվեցին ևս 15  հաստիքային միավորներ :
Սկսած 2011թ. օգոստոս ամսից հիմնարկն իր աշխատանքները կազմակերպում էր Երևան քաղաքի Բաղրամյան պողոտայի 75 շենքի թիվ 44 հասցեում գտնվող գրասենյակում, սակայն ստեղծված իրավիճակում վերոնշյալ հասցեում գտնվող հիմնարկի գրասենյակում աշխատանքային պայմանները այլևս բավարար չէին հիմնարկի բնականոն աշխատանքները կազմակերպելու համար, ուստի առաջացավ  ընկերության գրասենյակը տեղափոխելու անհրաժեշտության հարցը:
Հաշվի առնելով վերոնշյալը և հիմք ընդունելով պետական գույքը առավել արդյուանվետ օգտագործելու վերաբերյալ Հայաստանի Հանրապետության վարչապետի հանձնարարականը նախաձեռնվեց հիմնարկի տեղակայումը Հայաստանի Հանրապետության էներգետիկ ենթակառուցվածքների և բնական պաշարների նախարարության ջրային տնտեսության պետական կոմիտեի գույքի կազմում գտնվող ՀՀ քաղաք Երևան Վարդանանց փակուղի 8 (5-րդ հարկ) գտնվող տարածք:
Առաջարկվող կարգավորման բնույթը
ՀՀ կառավարության 2011թ. ապրիլի 28-ի որոշմամբ հաստատված <<Հայաստանի Հանրապետության Էներգետիկ ենթակառուցվածքների և բնական պաշարների նախարարության  ջրային տնտեսության պետական կոմիտեի <<Ջրային տնտեսության ԾԻԳ>> պետական հիմնարկի  կանոնադրության 1-ին բաժնի  6-րդ կետի հիմնարկի գտնվելու վայրն է՝  ՀՀ քաղաք Երևան, Բաղրամյան պողոտա, 75 շենք թիվ 44 :

Համաձայն վերոնշյալ կանոնադրության IV-րդ բաժնի 20-րդ կետի 3-րդ ենթակետի  հիմնարկի կանոնադրության հաստատումը, դրանում փոփոխությունների և լրացումների կատարումը հանդիսանում է հիմնարկի  հիմնադրի լիազորությունը, իսկ համաձայն նույն կանոնադրության 1-ին բաժնի 2-րդ կետի հիմնարկի հիմնադիրը Հայաստանի Հանրապետությունն է` ի դեմս Հայաստանի Հանրապետության կառավարության:

Ելնելով վերոգրյալից անհրաժեշտ է ընդունել կառավարության որոշում Կառավարության 28 ապրիլի 2011թ. N 531-Ն որոշման մեջ  փոփոխություն  կատարելու մասին, մասնավորապես՝ վերոնշյալ որոշմամբ հաստատված հիմնարկի կանոնադրությունում  <<Ջրային տնտեսության ԾԻԳ>> պետական հիմնարկի գտնվելու վայրը փոփոխել՝ ՀՀ քաղաք Երևան, Վարդանաց փակուղի 8 (5-րդ հարկ) :

Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Ներկայացված որոշման նախագիծը մշակվել է ՀՀ էներգետիկ ենթակառուցվածքների և բնական պաշարների նախարարության ջրային տնտեսության պետական կոմիտեի աշխատակազմի կողմից:
Ակնկալվող արդյունքը
Որոշման նախագծի ընդունման արդյունքում <<Ջրային տնտեսության ԾԻԳ>> պետական հիմնարկի գտնվելու վայրը կամրագրվի հիմնարկի  կանոնադրության մեջ, որից հետո կանոնադրությունը կհաշվառվի ՀՀ Արդարադատության նախարարության իրավաբանական անձանց պետական ռեգիստրի գործակալությունում, որի արդյունքում հիմնարկի փաստացի գտնվելու  և գրանցման հասցեն կլինի նույնը և այլ կառույցների հետ իրավահարաբերություններում հակասություններ չեն առաջանա:
ՀՀ էներգետիկ ենթակառուցվածքների և բնական պաշարների          

 նախարարության ջրային տնտեսության պետական կոմիտե
ՏԵՂԵԿԱՆՔ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ԱՊՐԻԼԻ 28-Ի

N 531-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

Նախագծի ընդունման հետ կապված այլ իրավական ակտերի ընդունման անհրաժեշտություն չի առաջանում:

ՀՀ էներգետիկ ենթակառուցվածքների և բնական պաշարների          

 նախարարության ջրային տնտեսության պետական կոմիտե
ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ԱՊՐԻԼԻ 28-Ի

N 531-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

Նախագիծն   ընդունելու  կապակցությամբ  պետական  բյուջեում  (կամ տեղական ինքնակառավարման մարմնի բյուջեում)  ծախսերի կամ եկամուտների  ավելացում  կամ նվազեցում չի նախատեսվում։
ՀՀ էներգետիկ ենթակառուցվածքների և բնական պաշարների          

 նախարարության ջրային տնտեսության պետական կոմիտե

